
U istraživanju sprovedenom u 178 zemalja ustanovljeno je da je 30 do 40 % smrtnih slučajeva
na cestama povezano sa alkoholom. Stručnjaci Svjetske zdravstvene organizacije kažu da
vožnja pod dejstvom alkohola nije samo pitanje primjene zakona, već i pitanje zdravstvene
politike.

        

Lora Din Muni preživjela je najveću noćnu moru koju supruga može da ima. Prije 18 godina,
pijani vozač usmrtio je njenog supruga. Oni su bili u braku samo dvije i po godine. „
Ostala sam sa devetomjesečnom bebom da je sama odgajam“. 
Pijani vozač je također poginuo u sudaru. „
Nikada ne možete da stavite tačku na cijeli slučaj, ali mislim da morate to da prevaziđete. Imate
izbor da budete ogorčeni ili da se trudite da poboljšate stvari.“

Muni je izabrala ovo drugo tako što je počela da radi za „Majke protiv vožnje u pijanom stanju“ ili
MADD, organizaciju čiji je cilj da smanji broj pijanih vozača na cestama. „Željela sam da nijedna
druga udovica ne prođe ono kroz šta sam ja prošla i da nijedno drugo dijete ne izgubi oca ili
roditelje u sudaru zbog vožnje u pijanom stanju“.

  

Sudeći prema podacima te organizacije, skoro 12 hiljada ljudi pogine na cesti svake godine u
Sjedinjenim Državama zato što je vozač bio pijan. To je manje za 40 % od 1980-ih. Muni
pripisuje zasluge za manji broj smrtnih slučajeva, striktnijoj primjeni zakona. Međutim, pijani
vozači su i dalje prijetnja na cestama. U Sjedinjenim Državama i dalje je više muškaraca nego
žena koji su uhvaćeni pijani za volanom. Ali, u posljednjih 10 godina, broj žena koje su bile
uhapšene povećao se za 30 %.

  

„Ono što se može čuti je da su žene pod većim pritiskom. One su možda pobjednice po broju
nezaposlenih. Televizijske serije sada stvaraju sliku po kojoj je popularno biti majka koja ostaje
kod kuće i pije“.

  

Doktor Alberto Konča Istmen iz Panameričke zdravstvene organizacije kaže da porast broja
žena koje voze u pripitom stanju u Sjedinjenim Državama odražava sličan globalni trend. On
dodaje da je većina od 30 do 40 % smrtnih slučaja na cesti povezanih sa alkoholom,
uzrokovana od strane mladih muškaraca i žena. „Kada smo mladi
mislimo da ništa ne može da nam se dogodi. Ne prihvatamo takvu vrstu savjeta previše
ozbiljno“.

Radi suzbijanja opasnosti od vožnje u pijanom stanju, Konča Istmen navodi da Svjetska
zdravstvena organizacija preporučuje državama da obrazuju svoje građane i pojačaju primjenu
zakona. „U zemljama koje se suočavaju sa tim problemom zakon nije u potpunosti primijenjen“.

  

Konča Istmen naglašava da bi povećanje cijena alkohola i ograničavanje vremena i mjesta na
kojima se alkohol prodaje, moglo također da umanji broj ljudi koji piju, voze kao i zdravstvene
probleme.

